
um vandamál fatlaðra.

Flm.: Magnús Kjartansson.

Alþingi ályktar að beita sér fyrir því í samráði við ríkisstjórnina að á fjárlögum
ársins 1978 verði fjárveiting til þess að koma fyrir lyftu í lyftugöngum þeim sem
eru i Þjóðminjasafnsbyggingunni. Verði lyftan við það miðuð að fatlað fólk, m. a.



í hjólastólum. eigi sem greiðastan aðganga að öllum salarkynnum hússins. Gerðar
verði breytingar innanhúss í sama tilgangi, m. a. þær að ganga svo frá salernum að
unnt sé að aka inn í þau í hjólastólum, fjarlægja þröskulda og skipa sýningarmunum
þannig að fatlaðir eigi greiðan aðgang að þeim.

Jafnframt skorar Alþingi á ríkisstjórnina að skipa nefnd sem í eigi sæti full-
trúar fatlaðra og sérfræðingar. Skal hlutverk nefndarinnar vera að endurskoða lög,
reglugerðir og samþykktir um samgöngumál, skipulagsmál, byggingarmál og önnur
hliðstæð verkefni í því skyni að tryggja fötluðum sem mest jafnrétti í þjóðfélaginu.
Nefndinni skal veitt fjármagn til þess að ráða sér starfsmann og leita til sérfræðinga.

Frv. það, sem hér er flutt, er einn þáttur af mörgum í málatilbúnaði þingmanna
Alþýðuflokksins um að fyrstu skrefin verði stigin í átt til atvinnulýðræðis á Íslandi.

Greinargerð.
Árið sem lýðveldi var stofnað á Íslandi, 1944,var ákveðið að reisa myndarlega

byggingu til þess að hýsa Þjóðminjasafn Íslands, og skyldi sú bygging vera hátíðar-
gjöf þjóðarinnar til sjálfrar sín. Húsið var vígt 1952 og hýsti þá auk Þjóðminja-
safnsins Listasafn Íslands. Hefur starfsemi þessara safna verið myndarleg og sýn-
ingar þeirra jafnan f'orvitnilegar fyrir hvern mann. Hins vegar hefur lengi verið
allt of þröngt um þessar stofnanir og það staðið starfsemi þeirra fyrir þrifum, en
úr því rætist væntanlega innan skamms þegar Listasafn Íslands flyst í ný húsa-
kynni.

Þegar Þjóðminjasafnsbyggingin var teiknuð og byggð, var gert ráð fyrir lyftu
sem næði allt upp í turnhæð hússins. Þessari lyftu mun fyrst og fremst hafa verið
ætlað að flytja þunga og erfiðlega lagaða gripi inn í húsið. Hins vegar hafa lyftu-
göngin nú staðið ónotuð í aldarfjórðung - Í þau hefur aldrei verið sett lyfta! Hafa
starfsmenn safnanna oft átt við verulegan vanda að stríða af þeim sökum, og auk
þess hefur lyftuskorturinn gert það að verkum að allstór hluti landsmanna hefur
aldrei getað hagnýtt gjöf þjóðarinnar til sjálfrar sín. Inngangurinn í safnið er um
mjög erfiðar tröppur, sem að vetrarlagi geta verið hættulegar alheilbrigðu fólki
vegna hálku auk þess sem þar myndast stundum háskalegar rokhviður. Enginn,
sem bundinn er við hjólastól, getur hagnýtt þennan inngang nema með umfangs-
meiri aðstoð en svo að unnt sé að láta hana í té að staðaldri.

Þannig getur æðistór hluti landsmanna hvorki haft ánægju né gagn af gjöf
þjóðarinnar til sjálfrar sín. Fjöldi þessa fólks er meiri en flestir gera sér grein
fyrir. Í skýrslu, sem flutningsmaður hefur séð frá Landssambandi fatlaðra í Finn-
landi, er talið að 15% þjóðarinnar eigi við svo alvarlega fötlun að stríða, að þetta
fólk geti ekki notað almenningsfarartæki. Í þessari tölu eru innifaldir andlega
fatlaðir og börn á aldrinum 0-3 ára. Sé ástandið hliðstætt á Íslandi, svo sem líklegt
má telja, nemur þessi hópur yfir 33 þúsundum manna hérlendis. Verulegur hluti
þessa fólks gæti notið mikillar gleði og fróðleiks, ef það kæmist inn í Þjóðminja-
safnsbygginguna. Í Þjóðminjasafni og Listasafni og á Kjarvalsstöðum geta fatlaðir,
sem tök hafa á að komast inn í húsin, fengið léða hjólastóla; þar er þó ekki um
að ræða fyrirhyggju stjórnvalda, heldur eru stólarnir gjöf frá Elliheimilinu Grund.

Hér er sérstaklega minnst á Þjóðminjasafnsbygginguna vegna þess, að þar átti
að vera menningarstofnun sem yrði tiltæk þjóðinni allri. Í annan stað er minnt á
bygginguna vegna þess að þar væri á skömmum tíma unnt að gera verulegar um-
bætur í þágu fatlaðra án mikils tilkostnaðar. Hins vegar er Þjóðminjasafnsbygg-
ingin ekki undantekning, heldur regla. Leikhús það, sem kennt er við þjóðina, er
til að mynda hvorki hannað utandyra né innanhúss með hliðsjón af sérstöðu fatl-
aðra. Vinnustaðir eru ekki þannig hugsaðir að gert sé ráð fyrir störfum fatlaðra,
og nægir flutningsmanni að benda á alþingishúsið í því sambandi. Umferð er á
engan hátt miðuð við þarfir fatlaðra, t. a. m. getur maður, sem bundinn er við hjóla-
stól, engan veginn ferðast með almenningsfarartækjum. Ekki er heldur hægt að



nota hjólastóla á götum Reykjavíkur; yfirleitt er ekki gert vik í gangstéttarbrúnir,
þannig að unnt sé að aka hjólastól yfir götur; engin leið er að aka hjólastól um
miklar umferðargötur og raunar lífshættulegt að nota slík farartæki á brautum sem
einvörðungu eru ætlaðar bifreiðum. Heita má að öll íbúðarhús séu þannig gerð að
fatlaðir eiga erfitt með að athafna sig þar. Hægt væri að lýsa þessu ástandi ýtarlega,
en þess gerist naumast þörf; hver maður getur leitt hugann að umhverfi sínu og
áttað sig á því hvernig fötluðum muni takast að athafna sig þar. A þessum sviðum
öllum er hins vegar unnt að gera verulegar breytingar til þess að tryggja sem mest
jafnrétti. Allar reglur um samgöngumál, skipulagsmál, byggingarmál og önnur hlið-
stæð verkefni verða að taka tillit til þess að meira en sjöundi hver maður er að
jafnaði fatlaður í þjóðfélaginu. Öll ný mannvirki verður að hanna með tilliti til
þess og breyta eldri mannvirkjum smátt og smátt, eftir þVÍ sem unnt er. Þessum
framkvæmdum verður að sjálfsögðu ekki komið í verk í einu vetfangi, en þær eru
óhjákvæmilegar ef Íslendingar vilja lifa Í jafnréttisþjóðfélagi.

Fötlun er að sjálfsögðu jafngömul mannkyninu. Samt eru ekki liðin nema
30-40 ár síðan læknavísindin tóku að fást við fötlunarvandamál Í heild á skipu-
legan hátt. Síðan hefur náðst undraverður árangur með heilbrigðisþjónustu og
þjálfun. Þessi starfsemi hefur staðið svo skamma hríð að enn munu ekki vera til
tölfræðilegar kannanir á því, hvort hundraðshluti fatlaðra hefur lækkað í heild þar
sem skipuleg endurhæfing er orðin þáttur í heilbrigðisþjónustunni. Hitt er staðreynd,
að endurhæfingin hefur leitt til þess, að æ stærri hluti fatlaðra fær svo mikinn bata
að þeir hafa þrek og getu til að athafna sig í þjóðfélaginu og stunda störf. En þá
hefur annað vandamál komið í ljós. Þjóðfélög hafa ekki verið skipulögð þannig að
fatlað fólk geti hagnýtt sér stofnanir þeirra, til að mynda samgöngur og vinnustaði.
Er víða hafin markviss starfsemi til þess að draga úr þessu vandamáli, til að mynda
annars staðar á Norðurlöndum. Einnig hér á íslandi hefur endurhæfingarstarfsemi
aukist ört og borið mikinn árangur, þótt enn skorti skynsamlegt heildarskipulag
og nægilegt fjármagn til þeirrar heilbrigðisþjónustu. Að því er varðar samgöngu-
þjónustu, byggingarmál og vinnustaði erum við miklir eftirbátar annarra Norður-
landaþjóða, og er tímabært að tekið verði á því vandamáli á dugrnikinn hátt.

Allir Íslenskir stjórnmálaflokkar segjast aðhyllast jafnrétti, þótt mjög mismun-
andi merkingar séu lagðar Í það orð. Hvergi er misrétti jafnhróplegt og milli fatl-
aðra og heilbrigðra. Fatlað fólk, sem á afkomu sína undir bótum almannatrygginga,
er snauðasta fólkið í þjóðfélaginu, auk þess sem skipulag þjóðfélagsins dæmir flest
þetta fólk til félagslegrar einangrunar. Eðlilegt væri að allir islenskir stjórnmála-
flokkar sameinuðust um að draga úr þessu hróplega misrétti og gera Ísland að fyrir-
myndarþjóðfélagi að því er varðar jafnrétti á þessu sviði. Til þess þarf bæði stór-
aukið fjármagn og aukinn mannlegan skilning, en íslendingum ber að setja sér þetta
mark.


